
ДИЗАЙН, СӘУЛЕТМАМАНДАРЫНДАЙЫНДАУДАПОРТРЕТ
ОРЫНДАУЖОЛДАРЫ

Сыдығалиев Д.

Дизайн, сәулет өнері саласында болашақ мамандарды дайындауда
оқытылатын арнайы оқу пәндерінің бірі - кескіндеме пәні, ол арнайы оқу
үйрену мақсатында оқытылатын сыршырай түрлерінің бірі болып табылады.
Бейнелеу өнеріне  оқытудағы ең маңызды мақсаттардың бірі –ол,
білімгерлерге жалпы  көркем бейнелеудің сауаттылығы теориясы мен
тәжірибелік машықтарын  жүйелі түрде және кезеңдермен оқытып, үйрету .
Тек қана кәсіби сауаттылықтың қатал теориялық негіздеріне сүйене отырып,
білімгерлер шеберліктің тәжірибелік машықтарын нәтижелі игергенде ғана
шығармашылық жұмыспен айналысып шұғылдануына мүмкіншілік туады.

Сәулет өнері факультетінің білімгерлері кескндемедегі портрет туралы
алғашқы ұғыммен екінші курстың басында танысады.  Дегенмен, бағдарлама
бойынша жүргізілетін бейнелеу өнерінің портрет жанры натюрмортқа
қарағанда әлдеқайда күрделі, әрі маңызды бөлімге жатады.

Сондықтан да білімгерлер әр түрлі қозғалыстағы және түрлі жарық
көздерінің түсу өзгерістеріне байланысты нұсқаларды кескіндеме сабағында
салып үйренүі қажет.

Аудиториялық қойылым жұмыстарының (немесе алғашқы этюдтардың)
негізгі мақсаты- адам бейнесінің бет келбетін, ерекше тән белгілерін,   түрлі-
түсті бояу ерекшеліктерін қонымды боларлықтай етіп жаға білуге дағдылану.

Көркем шығарманы орындау барысында қойылатын негізгі талаптар:
суретшінің қабілеті мен дарындылығының , стиль байлығымен әр түрлі
шығармашылық ағымдардың молдығын, оларды өз туындысында қалай
қолдана білгендігін жан-жақты бақылап зерттеу.[1]

Бейнелеу өнері тарихында:  ақын жазушылардың, артистердің,
актерлердің, суретшілер мен ғалымдардың портреттері үлкен орын алады.
Кескіндеме өнерінің шеберлері портретті реалистік тұрғыдан шеше отырып,
ұлы адамдардың қарапайымдылығын, өмір құбылысының ұқсастығын дәл
жеткізуде қарапайым композициялық құрылымда қызықты шешім таба
білген.  Сондықтан да біз портрет жанрының туып қалыптасуын ғана емес,
осы мәнді құбылыстың өркен жаюына өз үлестерін қосқан шеберлердің ой –
пікіріне тоқталу, негізгі тақырыптың аумағынан ауытқымайтынымызды
ескерген жөн деп санасақ дұрыс болар.

Демек, білімгерлердің маман суретшілердің еңбегімен танысуы портрет
жанрына қызығушылықты, ынта жігердің қанат қағуына, түрлі
композициялық шешім табуға, формаларды жіктей білуге ынталандыру
дәрежесін  арттыра түсетіні анық.



Қазақстан ұлттық бейнелеу өнерінің қыл-қалам шеберлері Ә.Қастеев,
С.Мәмбеев,Қ.Тельжанов, Е.Тулепбаев т.б. небір тамаша портреттерімен
келешек ұрпаққа өшпес мұра қалдырды.

Осының барлығы бейнелеу өнеріне қалам сілтеген жас ұрпақты,  зерделі
білімгерлер мен суретшілерді композициялық ой пікірі ғылыми жағынан
терең, ал көркемдік-эстетикалық жағынан әсем де көрікті жұмыстар
жасауға,тынымсыз еңбектерге, пәрменді ізденістерге баулиды.

Дизайн және сәулет мамандығында портрет живописі 2-ші курстарда
басталады. Портретті кез келген  материалмен жазуға және көркемдеп
бейнелеуге болады, атап айттсақ, акварель,акрил, гуашь,пастель, түрлі- түсті
қарындашпен және майлы бояумен.

Арнайы оқу қойылымы немесе  суретшінің өз бетімен шығармашылық
жолмен бейнелеу  портреті болсын, әрдайым қойылымды (адамда)
орналастырудан басталады. Қойылымға жарықтың жанынан немесе төрттен
бір бөлігі тұсынан  түсуі заңдылық. Өйткені алдымен немесе қойылымның
артынан түскен жарық портреттің көрінуіне әлде-қайда қиындық туғызады.
Оқу үрдісіндегі қойылымға келсек, жасы ұлғайған кісілерді жазу қолайлы.
Себебі олардың бет әлпеті, жақ сүйегі, көз шұңғылы, сақал-мұрты, бет
қырлары, әжім көріністері оның, бір жағынан, портрет жанрына деген
қызығушылығын арттырса, екінші жағынан, бас құрылысын меңгеруге жол
ашады. [2]

Білімгердің қойылымнан бір жарым, екі  метр аралығындағы
қашықтықта отыруында да заңдылық бар. Егер де белгіленген мөлшерден
жақын орналасса, онда қойылымды тұтас көру, қабылдау мүмкіншілігі
нашарлайды, ал одан алыс жерде орналасса, онда кіші бөлшектер: көз, қабақ
құрылыстарының, оның көріну мәселесі қиындайды. Бұл – жұмыс орнын
дұрыс орналастыру деген сөз. Туындының оңды шығуы, нәтижелі болуы осы
мәселеге де тығыз байланысты. Екінші бір көңіл бөлерлік мәселе –ол жұмыс
орнын таңдай білу, яғни  нұсқаны қай тұстан жазу, нұсқаның образдың
айқын көріну жолдарын табу. Бұл жерде жарық мәселесінің түсу мөлшері
нұсқада көрерменге қарау сәттері т.б. жатады.

Бейнені үлкен кенепке жазбас бұрын шағын этюдтер жазған жөн. Себебі
алғашқы нұсқаны көру, қабылдауға көз тұнықтығы бұзылмай тұрған сәттегі
этюдтің жазылуы түс,рең бояу қатынастары таза әрі әсерлі шығады. Этюдті
«аллаприма» техникасында орындаған жөн, онда алдымен үлкен
қатынастарды көрсету керек, яғни көленкесі мен жарық деңгейін анықтау.
Бұл жерде кіші бөлшектерге назар аудармай (көз, көз қарашығы, құлақ
куысы т.б.) үлкен ауқымды бейне (бастың жарық бөлігі, шаштың
жарықтығы, көрінісі, сонымен қатар олардың көлеңке бөліктері, жақ сүйек,
мұрын, тамақ асты, мойынның көлеңке беттері) жазылады. Жақсы шыққан
этюдтің көмегі сол, үлкен картина жазу процесінде суретші әрдайым этюдке
қарап отыруы керек. онда егер түс, рең, бояу қатынастары ұзақ мерзім жазу
үстінде суретшінің көру қаблеті нашарлауы мүмкін. Осы тұста тың жазылған
этюдтегі бояу түстерінің суретшіге көмегі зор. [3]



Кескіндеме жұмыстарындағы түстердің бір-біріне деген қатынасы, тон
үйлесімділігі, сызықтағы және кеңістіктегі бояу реңінің өзгешеліктері,
заттардың ерекше ұқсастығы сонымен қатар түсті портрет жанрларына
қойылатын талаптарға сай етіп жасау оқу қойылымдарында көкейкесті
мәселелердің бірі болып келеді.

Белгілі бір мақсаттағы жарық көзінің түсуіне байланысты адам бетінің
негізгі түстерін табу,  түстерінің нәзіктігін жеткізе білу білімгерлерге
барынша күрделі талап қояды.  Сонымен қоса нұсқаның қозғалуына
байланысты  жұмыс барысы күрделене түседі.

Кескіндемеде адам басының бейнесін салу белгілі бір программада
көрсетілгендей, аудиториялық және үй тапсырмаларымен қоса сурет
сабағымен тығыз байланыста жүргізіледі.

Адам басының анатомиялық байланыстарын оқып-үйрену және суретін
сала білу кескіндеме сабағындағы қиындықты жеңілдете түседі.

Басты кескіндемеде бейнелеудегі жаттығу жұмыстарында білімгерлер
түстердің гармониялық үйлесімділігін және детальдардың бірлестігін,  этюд
құрамындағы біртұтастықты сезінуді қалыптастыра түседі.  Бұл жердегі
негізгі мақсат – нұсқаның негізіне тығыз байланысты ,  нұсқаның өзіндік
ерекшелігі  білімгерлердің назарын өзіне аударатындай болуы керек.
Мұндай мақсат кескіндеме сабағында алдыға белгілі бір жоспарды көздеп,
тапсырманы жеңілдете түсуге себебін тигізеді.

Кескіндемеде жүйелі әдістеме  негізінің қалыптасуы ұзақ мерзімге
қойылған жаттығу жұмыстары мен көп жылдардың тәжірибесінің арқасында
қалыптасады.

Этюдтер салуда алдын –ала жасалатын жаттығулардың негізгі мақсаты
тапсырмадағы көздеген мақсатқа жетуде маңызды міндет атқарады.
Кішкентай ғана жаттығу этюдінде түстердің үйлесімділігі мен негізгі
колоритін  түсініп қабылдауға, тұжырым жасауға  дағдыландырады.
Жаттығу этюдтері келешекте кенепте жұмыс жасауға көмегін тигізеді.

Білімгерлерге қойылатын нұсқаның (постановка) өте күрделі  болып
кетпеуі және қойылатын талаптың мақсаты жеңіл әрі қарапайым болуы
қажет.

Алғашқы кезеңдерде адамның бейнесін салғанда орта жастағы, бет
пішіні әдемі, сақал-мұрты жоқ еркек адамды таңдап алған дұрыс, өйткені
бастың анатомиялық құрылысын, формасын аңғару білімгерлерге жеңілге
түседі.  Сонымен қатар салынатын нұсқаны жиі-жиі ауыстырып, мұқият
қарап отырып салған дұрыс.

Адамның бет пішінін, портретін салғанда бейнені нұсқадағы адам
басының көлемінен сәл кіші немесе үлкендеу етіп салған жөн.  Жалпы
жаттығу жұмыстарында кішірек етіп алған тиімді.

Жаттығуларға арналған жұмыстарда басты қарсы алдынан (анфас)
салғаннан гөрі қырынан бейнелеген ыңғайлы.

Бастың қандай көлбеулікте бейнеленуге тиіс екені көлденең және тік
сызылған сызықтардың көмегімен белгіленеді. Рафаэльдің, Гольбейннің және
әйгілі орыс суретшілері К.П. Брюлловтың, А.А. Ивановтың және т.б.  бізге



жеткен көптеген суреттері мен эскиздерінен және портреттерінен көмекші
сызықтармен  салудың тамаша үлгісін аңғаруға болады.

Суретті бастау кезеңінде  таңдап алынған форматқа иықтан жоғары адам
басының бейнесі орналастырылады.   Сонан соң бастың ең үлкен формасы
салынады,  көмекші сызықтардың көмегімен иық пен бастың өзара
пластикалық байланыстарын анықтай түседі.   Сонымен қоса бастың түрлі
перспективадағы көріністерін ықыласпен зер салып қадағалап отыру қажет.
Суретті жалғастыра отырып,  нұсқадағы адам басының ерекше түр сипатын,
өзгешелігін,  жалпы формасын сақтай отырып, анықтай түседі.  Суретті
алдын ала қағазға мұқият орындап, соңынан кенепке (холстқа аударуға)
көшіруге болады.

Алғашқы кезеңде кенеп бетіне нұсқа көрінісі дұрыс орналастыру суреті
салынудан басталады. Күйе немесе қоңыр бояу түсімен салған абзал.
Айталық, күйе арқылы салынған кенептегі суретті,  жайлап қақса, орындағы
сурет  белгісі көрінер-көрінбес мөлшерде қалады. Оның үстіне  сурет қоңыр
түсті  реңмен орындалып, әрі қарай бояу түсі, реңдерімен жазған жөн. Бұл
жерде ескере кетер бір жағдай,  кенеп бетіне қарындаш арқылы  сурет салуға
болады, себебі үшкір қарындаш ұшы кенеп бетіне терең із қалдыруы
ықтимал. Кейін картина жарылып, сынып кетуі мүмкіншілігі бар.

Келесі кезеңде жеңіл бояу түстері арқылы картинаны жалпылама жазып
шығу (подмалевка). Бұл жерде үлкен қатынастарға таза көңіл қою қажет,
яғни фон, портреттің жарық беткейі, сонымен қатар көлеңке тұсы, адам
киімінің түр-түсі, оның да жарық көлеңке жақтары.

Соңғы кезеңде үлкен қатынастардағы рең көріністері аяқталғаннан
кейін, енді орта көлеңкедегі көріністер, сонымен қатар форма мәселесі
шешілуі керек. бұл жерде  маңдай, жақ сүйегі, көз ұясы, мұрын көлемі, құлақ
құрылысы табылуы керек. Бояу реңдері ізін қуып орындалады. Түр-түсі
қатынасқа байланысты қаншалықты рең, деңгейі күшті немесе әлсіз
тұрғысында шешіледі. Портрет жазуда әрқашан да фонмен, киіммен
байланыстырып отырып, олардағы қарама –қайшы  (контрасты) түс – реңдері
салыстыра отырып, айырмашылығын  ескере келіп жазған абзал. Ол үшін
міндетті түрде  палитра бетінде экспрессивті түрде іздеу, сезіну арқылы жазу
негізін қолданамыз. Бұл жерде ана түр мен мына  түрді қосқанда беттің бояу
түсі шығады десек, қате айтқан болар едік. Әрбір суретшінің түс, реңді көру
қабілеті әр түрлі, олай болатын болса өзінің жеке көру,  түсіну қабілетіне  сай
жазылып жатады. Дегенмен де реалистік өнер болған соң барлығына ортақ
адам бет-бейнесінің түрі – түсі, оның көріну формасы, мінезіі бірдей болуы
шартты дүние.

Қорытынды кезеңде, туындыны аяқтау кезеңі, яғни кенептегі бейнені
тұтас жазу, үлкен бөлшектердегі кіші бөлшектердің құрылысын, құрылымын
бұзбай бейнелеу. Бояу түстері жалпы (жылы немесе суық, жылы-суық
аралас) бір колориттік деңгейде шешу болып табылады.

Портрет жанры – өмірді, айнала қоршаған ортаны сүюге тәрбиелейді,
ақыл-ой, ізгілікке, әсемдікке, ұлтжандылыққа үйретеді. Сонымен бірге,



білімгерлердің ынтасын, табиғи қабілеттері мен шығармашылығын үнемі
дамытып отырады.

